
   Кам вилĕмсĕрлĕхшĕн?

   Петĕр Ялгир | Сăвă

   Пин çул шуса иртĕ...

Нарспи Сетнерне

Пĕртте улталамĕ

Нихçан, ĕмĕрне.



Пин çул шуса иртĕ...

Хастарлăхĕпе

Айтар ун-кун çӳрĕ

Пăрьен çилĕ пĕк.



Пин çул шуса иртĕ...

Чипер Аннана

Илемĕшĕн ырлĕç

Çынсем яланах.



Пин çул шуса иртĕ...

Лапшу Çтаппанне

Кам манĕ? Вăл ăнлă,

Чее пулниле...



Пин çул шуса иртĕ...

Кĕллук мучипе

Курса пуплес тейĕç

Çынсем пинĕпе.



Пин çул шуса иртĕ...

Праски инкене

Курас текен пулĕ

Хаваслишĕнех.



Пин çул шуса иртĕ...

Энтри Аптраман

Чăваш ятне çĕртмĕ

Ниçта та нихçан.



Кам вĕçсĕр пурнасшăн?

Ан ман вăй хума:

Çыравçă хайлавĕн

Геройĕ пулма!

  